

Muslimanskoj braći i sestrama širom svijeta nazivam srdačne selame i 


pozdrave i Svevišnjeg Gospodara molim da prihvati post i bogosluženja 


u ovom mubarek mjesecu Ramazanu. Svima vama želim čestitati 


nastupanje Ramazanskog bajrama a Dragom Kreatoru želim zahvaliti na 


blagodati prisustva u ovom mjesecu Božije gozbe (Ramazanu).  


Danas se obilježava Svjetski dan Kudsa; dan kojeg je potpuno 


inteligentno i ciljano imenovao imam Ruhullah Homeini r.a. poput 


karike koja spaja jednistvenost muslimana prema Kuds-i Šerifu i 


napaćenoj Palestini; i u ovih nekoliko decenija je ostvario toliko uticaja 


a i u budućnosti će ostaviti traga, ako Bog da. Muslimanski narodi su 


toplo dočekali Dan Kudsa i trajno ga obilježavali od prvog dana, u 


svojstvu obaveze i u vidu razvijenog bajraka slobodne Palestine. Glavna 


politika imperijalista i cionističkog pokreta je u omalovažavanju i 


slabljenju značaja palestinskog pitanja u mislima i među pripadnicima 


muslimanskih zajednica, odnosno bacanja palestinskog pitanja u potpuni 


zaborav. Najvažnija obaveza je borba protiv ove izdaje koja se može 


primijetiti unutar islamskog svijeta i koja se provodi od strane političkih 


i kulturnih plaćenika naprijatelja. Istina je i činjenica da se pitanje od 


velikog značaja i važnosti, kao što je palestinsko, ne može ignorisati i 


baciti u zaborav u uvjetima časti, samopouzdanja i sve izraženije 


inteligencije muslimanskih naroda; iako su Amerika i druge imperijalne 


sile, kao i njihove regionalne marionete, potrošile toliko novca i 


kapaciteta na ovom putu. 


Prvo što želim naglasiti je da podsjetim na veliku katastrofu okupacije 


palestinske države i formiranje ilegalnog kancerogenog tijela u vidu 


cionističkog Izraela na okupiranoj palestinskoj zemlji. Među zločinima 


protiv čovječanstva koja su vremenski blizu savremenom dobu nije 


zabilježen toliki intenzitet i kvantitet zločina kao nad Palestincima. 


Okupacija jedne zemlje, protjerivanje zauvijek njenog stanovništva iz 







njihovih domova, sa ognjišta i imovine njihovih pradjedova, uz 


najokrutnije oblike zločina ubijanja generacija palestinskog naroda 


tokom više decenija historije ovog kraja, zapravo može se reći da su 


postigli novi rekord brutalnosti i đavolskih osobina čovječanstva.  


Glavni faktor i izvršitelj svih tih zločina su zapadne vlade i njihova 


šejtanska politika. Onog dana kada su vlade pobjednice Prvog svjetskog 


rata region Zapadne Azije, odnosno azijski dio Osmanskog imperija 


smatrali glavnim ratnim plijenom, međusobno dijelile na međunarodnoj 


konferenciji u Parizu, osjetili su potrebu za sigurnom bazom u srcu ovog 


regiona kako bi obezbijedili svoju kontrolu i nadmoć svoje trajne 


superiornosti. Velika Britanija je godinama ranije, putem Belfourovog 


projekta, pripremila uvjete za to i u saradnji sa imućnim jevrejima 


odigrala izuzetno važnu ulogu i stvaranju novotarije u vidu izraelskog 


režima; i tada su stvoreni uvjeti za implementaciju takvog projekta. Tih 


prvih godina, postepeno su postavljali dijelove slagalice da bi nakon 


okončanja Drugog svjetskog rata, koristeći se zbunjenošću i tadašnjim 


problemima regionalnih zemalja, zadali svoj udarac i proglasili ilegalni 


režim, državu bez nacije. Meta ovog udarca u prvom stepenu je bila 


palestinska nacija a u narednim fazama to su sve nacije ovog regiona.  


Posmatranjem na naredna dešavanja u regionu zaključujemo da je glavni 


i bliski cilj zapadnjaka i jevrejskih vlasnika moćnih kompanija za 


stvaranje cionističke vlasti, zapravo stvaranje sigurne baze za trajno 


prisustvo i uticaj u regionu Zapadne Azije, odnosno mogućnosti bliskog 


pristupa za miješanje, nametanje svoje bolje i superiornosti nad 


zemljama i vladama ovog regiona. Iz tog ugla, ilegalni okupatorski 


režim su opremili mnogobrojnim kapacitetima – bilo vojnim ali i 


civilnim – pa čak i atomskom bombom, a rast i razvoj ovog 


kancerogenog tumora na teritoriji od Nila do Eufrata su uvrstili u svoje 


pokvarene programe.  







Nažalost, većina arapskih vlada se, nakon prvobitnog otpora od kojih 


pojedini zaslužuju veliku pohvalu, postepeno pradavala, posebno nakon 


što su na scenu stupile Sjedinjene Američke Države kao glavni nositelj 


ovog projekta, i tako su zaboravili svoju ljudsku, islamsku i političku 


obavezu, a zaboravili su svoju arapsku čast i ponos, dok su pod 


imaginarnim obećanjima počeli pomagati neprijateljskim ciljevima. 


„Kamp Dejvid“ je očigledan primjer ove gorke istine.  


Oslobodilačke grupacije su nakon snažnog pružanja otpora u prvim 


godinama postepeno usmjeravane beskorisnim i uzaludnim dugotrajnim 


pregovorima sa okupatorom i njegovim pomagačima, napustivši tako put 


koji je mogao na koncu da stigne do ispunjenja palestinskih ideala. 


Pregovori sa Amerikom i drugim zapadnim vladama ali i nemoćnom 


međunarodnom zajednicom predstavljaju gorko i neuspješno iskustvo za 


Palestinu. Pokazivanje maslinove grančice na Generalnoj skupštini 


Ujedinjenih nacija nije imalo drugog rezultata do poraznih činjenica iz 


Sporazuma iz Osla, a na koncu se okončana poučnom sudbinom Jasera 


Arafata. 


Svitanje Islamske revolucije u Iranu je otvorilo novo poglavlje u borbi 


za Palestinu. Od prvih koraka, znači od protjerivanja cionističkog 


elementa gdje se Iran za vrijeme Pahlevidske dinastije smatrao sigurnom 


bazom za cioniste i dodjele kompleksa ambasade nezvaničnog i 


ilegalnog cionističkog režima palestinskom zastupništvu, zatim prekid 


naftnog puta, pa sve do ostalih velikih poslova i opširnih političkih i 


diplomatskih aktivnosti, doveli su do stvaranja regionalnog pokreta 


otpora, tako da se u srcima javila nada za rješenje ovog pitanja. 


Rađanjem regionalnog pokreta otpora izraelski režim je svakodnevno 


sve teže i teže mogao da radi – a u budućnosti će to biti još teže, ako 


Bog da – međutim, zalaganje pomagača ovog režima, na njihovom čelu 


Sjedinjenih Američkih Država, u odbrani izraelskog režima je također 







intenzivirano. Formiranje vjerničkog, hrabrog, odanog i požrtvovanog 


narodnog pokreta Hizbullaha u Libanu i formiranje visokomotiviranih 


palestinskih grupacija HAMAS i Islamski džihad Palestine unutar 


palestinskih teritorija ne samo da su zabrinuli čelnike izraelskog režima 


već i Amerike i drugih nasilničkih zapadnih vlada koje su metodu 


pronalaska saveznika u regionu i među arapskim svijetom stavile kao 


prioritet svog djelovanja nakon što su u potpunosti opremili okupatorski 


izraelski režim svim potrebnim kapacitetima. Rezultat njihovog 


napornog rada danas vidimo u ponašanju i izjavama pojedinih državnih 


čelnika arapskih vlada ali i izdajničkih političkih i kulturnih radnika 


arapskog svijeta.  


Danas, na obije strane vidimo raznovrsne aktivnosti na polju borbe i 


otpora, ali s tom razlikom da je pokret otpora svakog dana sve snažniji, 


otporniji i jači sa prilivom novih i svježih snaga, dok s druge strane, 


front nasilja, nevjerništva i imperijalizma svakoga dana sve više slabi i 


sve više je razočaran. Očigledni znakovi ove tvrdnje su u cionističkoj 


armiji za koju se nekada smatralo da je nepobjediva i koja je, u samo par 


dana, uspjela da armije dvije velike zemlje, međutim, danas je ista ta 


armija primorana na povlačenje pred narodnim snagama i otporom u 


Libanu i Gazzi, i glasno priznaje svoj poraz. U svakom slučaju, vojni 


megdan je uvijek opasno i rizično polje koje traži konstantnu pažnju i 


oprez, a pitanje ove borbe je toliko važno, sudbonosno i životno 


uticajno. Bilo kakav vid zaborava i nepažnje ili greške u osnovnim 


proračunima, nanijeti će nesagledive posljedice i štetu.  


Na osnovu toga, svim osobama koje u svojim srcima drže Palestinu i 


palestinsko pitanje, želim dati nekoliko savjeta:  


01-Borba za oslobođenje Palestine su borba (džihad) na Božijem putu i 


islamska obaveza i dužnost. Pobjeda u otakvoj borbi je sigurna i 


garantovana jer svako borac na tom putu, čak i u slučaju da padne kao 







žrtva, okoristiti će se dobru na dvije strane. Osim toga, palestinsko 


pitanje je i ljudsko pitanje; protjerivanje više miliona osoba iz njihovih 


domova i sa ognjišta, sa njihovih imetaka, mjesta stanovanja i radnih 


mjesta, i to uz pomoć zločina, ubijanja i nasilja, ostavlja traga na srcima 


svih slobodara svijeta i u slučaju posjedovanja istrajnosti, zalaganja i 


hrabrosti sve to nas poziva na odbranu i borbu. Stoga, ograničavati ovo 


pitanje samo na Palestini ili smatrajući ga samo arapskim problemom, je 


kardinalna i očigledna greška. Oni koji smatraju da se kolaboracijom 


nekoliko palestinskih elemenata ili vladara nekolicine arapskih zemalja 


daje dozvola za ovlaš prelazak preko ovog važnog islamskog i ljudskog 


pitanja, grdno se varaju i griješe u shvatanju ovog pitanja ili se u 


njihovim postupcima može primijetiti izdaja.  


02-Cilj ove borbe su potpuno oslobođenje cjelokupnog palestinskog 


teritorija – od mora do rijeke – i povratak svih palestinskih prognanika u 


njihovu domovinu. Popuštanje i zadovoljavanje formiranjem nekakve 


vlade u dijelu palestinskog teritorija i to u ovako poniznoj formi kako to 


danas žele prikazati neumjesnoj i oholoj cionističkoj retorici, niti 


predstavlja znak borbe za svoja prava niti je znak realnog. Činjenica je 


da su danas milioni Palestinaca stigli do visokog stepena svijesti, ideje, 


iskustva i samopouzdanja da samostalno mogu da učestvuju u ovoj 


velikoj borbi, a svakako oni su ubijeđeni u Božiju pomoć i obećanje 


pobjedom, gdje je Svevišnji Gospodar (u Kur'ani Kerimu, u suri Hadž, u 


40. ajetu) rekao: „A Allah će sigurno pomoći one koji vjeru Njegovu 


pomažu – ta Allah je zaista moćan i silan.“ Bez sumnje, mnogi 


muslimani širom svijeta će ih podržati i izraziti im solidarnost, ako Bog 


da.  


03-Koliko god je navedeno da je u ovoj borbi dozvoljena upotreba svih 


raspoloživih, vjerskih dozvoljenih i halal metoda, među kojima je 


međunarodna podrška, ipak se naglašava da se treba udaljiti od 







povjerenja u zapadne vlade i međunarodnu zajednicu koja je naizgled ili 


u srži ovisna o njih. Oni su neprijatelji prema svakom uticajnom 


islamskom biću; oni ignorišu i nipodaštavaju prava ljudi i nacija; oni su 


faktor najveće štete i zločina počinjenih nad islamskim ummetom; i 


sada, koji međunarodni organ ili koja svjetska sila je odgovorna za sve 


atentate, ubistva, masovne pokolje, ratove, bombardovanja, vještačke 


krize u islamskim i arapskim zemljama? 


Danas, svijet broji svaku žrtvu palu od koronavirusa, međutim, niko nije 


pitao, niti pita ko je ubica i ko je odgovoran za smrt više stotina hiljada 


palih šehida, zarobljenika ili nestalih u zemljama u kojima su Amerika i 


evropske zemlje inicirale oružane okršaje? Ko je odgovoran za nevino 


prolivenu krv u Afganistanu, Jemenu, Libiji, Iraku, Siriji i drugim 


zemljama? Ko je odgovoran za sve te zločine, okupacije, otimačine, 


rušenja i nepravdu u Palestini? Zašto niko ne vodi evidenciju o 


milionima djece, žena i nevinih osoba u islamskom svijetu? Zašto niko 


od njih ne izgovara saučešće zbog masovnih pokolja palestinskog 


stanovnitšva? Zašto su milioni Palestinaca više od sedam decenija 


daleko od svojih domova i zašto su protjerani? Zašto Kuds-i Šerif, prva 


kibla muslimana, trpi svakodnevne uvrede? Takozvane Ujedinjene 


nacije nisu djelovale prema svojim obavezama i svojoj misiji, takozvane 


međunarodne organizacije za ljudska prava su odavno mrtve! Parola 


„odbrana prava djece i žena“ se ne odnosi na žene i djecu u Afganistanu 


i Jemenu. Takvo je stanje kod zapadnjačkih nepravednih zemalja i 


zajednice ovisne o tim zemljama; pozicija pojedinih ovisnih 


marionetskih vlada u regionu u sramoćenju i nanošenju štete je toliko 


očigledna da nema potrebe da se o tome govori. Stoga, časna i vjernička 


muslimanska zajednica se mora osloniti na sebe u svoju unutrašnju 


snagu; mora pokazati svoju snažnu i moćnu ruku i, oslanjanjem na Boga, 


savladati sve ove prepreke.  







04-Važna tačka koja ne smije biti zapostavljena od strane vojnih i 


političkih intelektualaca i elite islamskog svijeta se odnosi na politiku 


Amerike i cionista a koja govori o prenosu sukoba u dubinu teritorija 


regionalnog pokreta otpora. Iniciranje oružanog konflikta u Siriji, vojna 


opsada i danonoćno ubijanje civila u Jemenu, mnogobrojni atentati i 


sabotaže, formiranje DAIŠ-a u Iraku, te slične situacije u drugim 


zemljama regiona predstavljaju nove metode s ciljem preokupiranja 


pokreta otpora i davanja dovoljno prilika cionističkom režimu. Pojedini 


državnici muslimanskih zemalja nesvjesno a pojedini svjesno, stoje na 


raspolaganju neprijatelju u implementaciji ovih metoda. Odlučna 


muslimanska omladina širom islamskog svijeta traži ponalazak puta za 


zaustavljanje ove podle zavjere i zlonamjerne politike. Omladina u svim 


muslimanskim zemljama svijeta, posebno u arapskim zemljama, ne 


smije ignorisati ili zapostavljati savjete imama Homeinija r.a., koji je 


rekao: „Koliko god možete podignite svoj glas protiv Amerike i naravno 


cionističkog neprijatelja.“  


05-Politika normalizacije prisustva cionističkog režima u regionu je 


jedna od prioritetnih politika Sjedinjenih Američkih Država. Pojedine 


arapske vlade regiona igraju marionetsku ulogu Amerike pri 


implementaciji projekta, i upravo te zemlje su počele raditi na stvaranju 


uvjeta i priprema, u koje se uvrštava formiranje ekonomskih odnosa i 


slično (sa izraelskim režimom); ovi napori su osuđeni na neuspjeh i 


poraz. Cionistički režim je štetan tumor za region, zasigurno, kao takav 


će biti odstranjen i eliminisan, a biće osramoćeni oni koji su svoje 


kapacitete stavili na raspolaganje ovoj imperijalističkoj politici. Pojedini, 


da bi pravdali svoje ružne postupke, govore da je izraelski režim realnost 


ovog regiona, a zaboravljaju na činjenicu da se treba boriti protiv ovog 


tumora koji nanosi štetu regionu. Danas je koronavirus jedna planetarna 


realnost i svi razumni ljudi borbu protiv ove bolesti smatraju prijekom 


potrebom i obavezom. Višedecenijski virus u vidu cionističkog režima 







neće moći opstati i biće iskorijenjen zalaganjem, istrajnošću i 


požrtvovanošću ponosne omladine.  


06-Najvažniji savjet moje malenkosti je savjet za nastavak otpora i 


borbe, jačanja bombenih grupacija i njihova bolja međusobna saradnja, 


odnosno širenje radijusa borbe na sve dijelove palestinskog teritorija. 


Svi moraju podržati i pomagati Palestinu na ovom putu svete borbe. Svi 


moraju raditi na punjenju ruku palestinskih boraca a ujedno moraju 


osnažiti njihovu zaleđinu. S ponosom ćemo na ovom putu uraditi sve što 


možemo i što je u našim mogućnostima. Naša procjena jednog dana je 


bila da su palestinski borci hrabri, odvažni i požrtvovani i jedino su im 


ruke prazne i u njima nemaju oružje. Uz Božiju uputu i pomoć smo 


obavili precizno programiranje i rezultat toga je promjena ravnoteže 


snage i moći u Palestini. Danas Gazza može, ne samo da se nosi sa 


vojnim avanturizmom i agresijom cionističkog okupatora, već i savlada 


napadača i porazi ga. Ova promjena ravnoteže na teritorijama okupirane 


Palestine će velikim koracima približiti palestinsko pitanje slavnom 


kraju. Palestinska samouprava u ovom procesu ima veliku odgovornost 


na svojim plećima. Sa barbarskim i divljim neprijateljem je moguće 


razgovarati samo jezikom sile i iz pozicije snage, a kod hrabre i odvažne 


palestinske nacije su već pripremljeni svi potrebni uvjeti. Palestinska 


omladina je žedna borbe za odbranu svoje časti. HAMAS i Islamski 


džihad u Palestini i Hizbullah u Libanu su dali zadnju riječ na ovom 


polju i svima su to pokazali. Svijet nije zaboravio, niti će zaboraviti, one 


dane kada je cionistička armija prešla granicu s Libanu i napredovala sve 


do prijestonice Bejruta, kada je tih dana krvolok i ubica s imenom Arijel 


Šaron u Sabri i Šatili počinio krvoproliće, strašan zločin i genocid. Svijet 


isto tako nije zaboravio, niti će zaboraviti, te dane kada ista ta 


cionistička armija, pod snažnim i preciznim udarcima libanskog 


Hizbullaha nije imala drugog izbora osim sramnog povlačenja sa 


libanskog teritorija sa velikim broj ljudskih žrtava i priznanjem 







očiglednog poraza, i koliko su izbezumljeno tražili uspostavu prekida 


vatre; to su zapravo puna ruka i pozicija snage. Sada treba pustiti da se 


evropska zemlja, zbog prodaje hemijskih bojnih otrova režimu Sadama 


Huseina, sramoti zauvijek, jer je uvaženi libanski Hizbullah proglasila 


ileglanim. Ilegalan režim je režim poput američkog koji je formirao 


DAIŠ, to su režimi poput evropskih zemalja zbog kojih su hiljade osoba 


u iranskom gradu Bane i iračkom naselju Halabće smrtno stradali od 


njihovih bojnih otrova.  


07-I zadnja činjenica je da Palestina pripada Palestincima i ona se mora 


upravljati njihovom voljom. Prijedlog referenduma pripadnika svih 


religija i svih palestinskih etničkih i vjerskih skupina – a ovaj prijedlog 


smo predstavili prije oko dvije decenije – jedini je projekat koji mora 


nadvladati sve današnje i buduće izazove pred Palestinom (i njenom 


stanovništvu). Ovaj projekat pokazuje neosnovanost antisemitskih 


tvrdnji zapadnjaka i njihovog ponavljanja u svojim medijima. U sklopu 


tog projekta, svi Palestinci – jevreji, kršćani i muslimani – će zajednički 


učestvovati na referendumu i svojim glasom će odrediti državno 


uređenje države Palestine; ono što zasigurno mora da ide je cionistički 


režim i cionizam je novotarija i u jevrejskoj vjeri, i kao takva, u 


potpunosti odbačena.  


I na kraju, želim se sjetiti svih palih šehida Kudsa, od šejh Ahmeda 


Jasina i Fethija Šekakija, preko sejjid Abbas Musavija, pa sve do velikog 


islamskog vojskovođe i nezaboravnog lika regionalnog pokreta otpora – 


šehida Kasima Sulejmanija - i velikog iračkog mudžahida, palog šehida 


Ebu Mehdija el Muhandisa, kao id rugih palih šehida Kudsa. Šaljem 


selame i salavate pred dušu imama Homeinija, koji je pred nama otvorio 


put čast i džihada. Osim toga, tražim Božiji oprost i nagradu za dragog 


brata mudžahida, rahmetli Huseina Šejhul-Islama, koji se dugi niz 


godina zalagao na ovom putu. Na kraju, dragim gledateljima i 







slušateljima želim reći da je ovogodišnji Dan Kudsa prvi Svjetski dan 


Kudsa u kojem među nama nema dragog nam Kasima Sulejmanija; 


pozivam vas da za njegovu dušu proučimo Fatihu i suru Ihlas.  


FATIHA 


U ime Allaha, Milostivog i Samilosnog.   


Sva hvala i zahvala pripada Allahu, Gospodaru svjetova, Milostivom i 


Samilosnom, Vladaru Sudnjeg dana! Samo Tebi robujemo i samo od 


Tebe pomoć tražimo. Uputi nas na Pravi put, Put onih kojima si milost 


Svoju i blagodati darovao, a ne na put onih na koje si se rasrdio i koji su 


u  zabludi! 


IHLAS 


U ime Allaha, Milostivog i Samilosnog.  


Reci: "On, Allah, Jedan je! Allah je utočište svakome! Nije rodio, niti je 


rođen! I niko mu ravan nije!" 


Vesselamu alejkum ve rahmetullah ve berekatuhu.  






